
0.0.1 somanassasuttaṃ

1. vuttaṃ hetaṃ bhagavatā. vuttavarahatā'ti me su-

taṃ.

2. dvīhi bhikkhave dhammehi samannāgato bhikkhū

diṭṭheva dhamme sukhasomanassabahulo viharati. yoni

cassa āraddhā hoti āsavānaṃ khayāya. katamehi dvīhi?

saṃvejanīyesu ṭhānesu saṃvejanena. saṃviggassa ca1

yoniso padhānena. imehi kho bhikkhave dvīhi dham-

mehi samannāgatoba bhikkhu diṭṭheva dhamme su-

khasomanassabahulo viharati. yoni cassa āraddhā hoti.

āsavānaṃ khayāyāti.

3. etamatthaṃ bhagavā avoca. tatthetaṃ iti vuccati:

"saṃvejanīyaṭṭhānesu,

saṃvijjate ca paṇḍito;

ātāpi nipako bhikkhu,

paññāya samavekkhiya.

evaṃvihārī ātāpi,

santavuttī anuddhato;

cetosamathamanuyutto,

khayaṃ dukkhassa pāpuṇe'ti.

4. ayampi atthe vutto bhagavatā. iti me sutanti.

1saṃvegassa ca. sī. a. mu.

